ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2024 թվականի հունվարի  25-ի թիվ 03 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը 
«ԵՊՀ-ԷԱՃԱՊՁԲ-24/27»
«Երևանի  պետական համալսարան»  Հիմնադրամի կարիքների համար ինտերակտիվ էկրանի ձեռքբերման նպատակով կազմակերպված ԵՊՀ-ԷԱՃԱՊՁԲ-24/27 ծածկագրով գնման ընթացակարգի գնահատող հանձնաժողովը  ստորև ներկայացնում է հրավերի վերաբերյալ 2024 թվականի հունվարի 25-ին ստացված հարցադրումը և դրա վերաբերյալ 2024 թվականի հունվարի 26-ին տրամադրված պարզաբանումը`

Հարցադրում N 1
Հարգելի պատվիրատու, պայմանագրի նախագծի 6,2 կետով նախատեսված պատասխանատվության տոկոսադրույթը օրինաչափ չէ և 10 անգամ ավելի մեծ է, քան Ֆինանսների նախարարության կողմից առաջարկվող օրինակելի պայմանագրում նման դեպքերի համար նախատեսված պատասխանատվության չափին: Եթե այնուամենայնիվ Դուք դա համարում եք որպես օրենքով Ձեր հայեցողությանը թողնված դրույթ, ապա արդար կլինի, եթե Պայմանագրի նախագծի 6,5 կետով նախատեսված պատասխանատվությունը հավասար լինի 6,2 կետով նախատեսված պատասխանատվությանը: Կարող ենք տրամադրել բազմաթիվ օրինակներ, երբ պատվիրատուները վճաման պատասխանատվությունը շատ ավելի վատ են կատարում, քան դա անում են մատակարարները: Եվ երկու դեպքում էլ ճիշտ կլինի տուգանքի հաշվարկը սահմանափակել որևէ տրմաբանության մեջ տեղավորվող չափով (ասենք ոչ ավելի, քան 10 տոկոսն է), ինչպես դա կիրառվում է բազմաթիվ ֆինանսական հաշվարկներում:

Պարզաբանում N 2   
Հարգելի գործընկեր,
Ի պատասխան Ձեր կողմից ներկայացված հարցադրման տեղեկացնում ենք, որ ՀՀ կառավարության 2017 թվականի մայիսի 4-ի 526-Ն որոշման 1-ին կետի 1-ին ենթակետով հաստատված կարգի (այսուհետ՝ Կարգ) 33-րդ կետի 4-րդ ենթակետի համաձայն «պայմանագրով (նախագծով) սահմանվում է նաև, որ՝ պայմանագիր կնքած անձի (կատարողի) ստանձնած պարտավորությունների չկատարման կամ ոչ պատշաճ կատարման համար պայմանագրով սահմանվում են տույժեր և տուգանքներ: Տուգանքի չափը չի կարող պակաս լինել պայմանագրի ընդհանուր գնի 0,5 տոկոսից, իսկ տույժերի չափը` 0,05 տոկոսից: Ընդ որում, տուգանքը հաշվարկվում է նաև պայմանագրով նախատեսված ապրանքների մատակարարումը, աշխատանքների կատարումը կամ ծառայությունների մատուցումը պայմանագրով սահմանված ժամկետներում կատարելու, սակայն պատասխանատու ստորաբաժանման կողմից պայմանագրի արդյունքը չընդունվելու դեպքում:» Հաշվի առնելով վերոգրյալը, խնդրում ենք ընդունել ի գիտություն, որ Կարգով սահմանված դրույքաչափերը ՀՀ կառավարության կողմից սահմանված են միայն նվազագույն սահմանաչափերով, ուստի ԵՊՀ կողմից հրապարակված գնման ընթացակարգերի հրավերների մաս կազմող պայմանագրերի նախագծերում և վերջիններիս հիման վրա հետագայում կնքվող պայմանագրերում ներառված տույժերի և տուգանքների չափերի սահմանումը կրում է դիսպոզիտիվ բնույթ և կարող է ԵՊՀ կողմից խմբագրվել այնպես, ինչպես նպատակահարմար է գտնում ԵՊՀ-ն:
 Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
« ԵՊՀ-ԷԱՃԱՊՁԲ-24/27» ծածկագրով գնահատող հանձնաժողովի քարտուղար Ա.Մկրտչյանին:

Հեռախոս՝ 060710009։

